
Annotatsiya. Ushbu maqolada Ijtimoiy Media Marketing (SMM) – ijtimoiy 

media marketing haqida tushunchalar berilgan bo‘lib, SMM – ijtimoiy media 

marketingni mamlakatimizda ommalashtirish bo‘yicha fikrlar yuritiladi. 

Bundan tashqari SMM ni iqtisodiyot yo‘nalishidagi faoliyatlaridagi o‘rni uning 

afzalliklari va kamchiliklari hamda shu kamchiliklarni bartaraf etish yo‘llari 

aytib o‘tilgan. SMM sohasini barcha yo‘nalishlarda tadbiq etib undan unumli 

foydalanish yo‘llari ham kiritilgan.  

Kalit so‘zlar: SMM, ijtimoiy, media marketing, brend, content, platforma, 

web frilanser, PR (O‘zini tanitish), platforma, masofaviy. 

 

Ijtimoiy media marketing hamda axborot texnologiyalarining tez 

rivojlanishi iqtisodiyotida ham o‘z aksini topib, hozirgi kunda iqtisodda, ayniqsa 

tadbirkorlik sohasida erishilayotgan yutuqlar negizida aynan axborot 

texnologiyalari va SMM xizmatlarining turli segmentlarini yuqori darajada 

rivojlanganligi va samarali qo‘llanishi yotadi. Internet tarmog‘i elektron 

tijoratning butun dunyoda keng tarqalishi uchun eng istiqbolli vosita bo‘lib, u 

katta korporatsiyalargagina emas, balki kichik va o‘rta tadbirkorlarga hamda 

alohida shaxslarga ham foydalanish imkoniyatini berdi. Bu bilan mahsulot 

yetkazib beruvchilar va iste‘molchilarning tobora kengroq doirasini elektron 

tijoratga jalb etish mumkin bo‘ldi. Bunda nafaqat mamlakatimizdagi nazariy 

va amaliy tajribalar, balki xorijiy davlatlar tajribasi ham muhim ahamiyat 

kasb etadi. Hozirda yurtimiz iqtisodiyotining ham bosqichma-bosqich 

rivojlanishi oqibatida biznes faoliyatini yuritishning yangi prinsiplari, ayniqsa 

elektron tijoratning ahamiyati juda oshdi. Xususan, 2022-yil 29-sentyabr 792-

sonli O‘RQ davlatimiz rahbari tomonidan ―Elektron tijorat toʻgʻrisida‖111gi 

qonunning yangi tahriri imzolandi. Qonunga koʻra, elektron tijoratda 

shartnoma taraflar oʻrtasida shartnoma shartlarini elektron hujjatlar va (yoki) 

xabarlarni tasdiqlash yoʻli bilan kelishish orqali elektron hujjat shaklida 

rasmiylashtirilishi, elektron tijoratdagi elektron hujjatlar qogʻozda 

rasmiylashtirilgan va oʻz qoʻli bilan imzolangan hujjatlarga tenglashtirilishi 

keltirib o‘tilgan. 

Ijtimoiy Media Marketing ya‘ni SMM sohasi hozirgi kunning 

mo‘jizalaridan biridir. Bir necha yillar oldin masofadan turib ishlash imkoniyati 

bo‘lmaganligi hamda, boshqa davlatlar bilan masofadan turib hamkorlik qilish 

imkoni bo‘lamagan. O‘n yil oldin, hech kim dunyoning istalgan burchagidagi 

odamlar bilan muloqot qilish shunchalik tezlashishini xayoliga ham 

keltirmagan edi. 

Bugungi kunga kelib bir necha daqiqa ichida masofaviy bog‘lanibgina 

qolmay, ular bilan so‘zlashish, video muloqotlar, turli xil rasm va fayllar 

almashinishi mumkindir. 

Facebook, Instagram va Twitter kabi ijtimoiy media platformalari orqali 

jonli yangilanishlar, hikoyalar, tajribalar yoki lahzalarni almashish bugungi 

kunning oddiy holatidir. Bu holat insonlarning ish faoliyatlariga 90% gacha 

unumdorlik bermoqda. 

Aslida, ijtimoiy tarmoqlar odamlarning kundalik hayotining ajralmas 

qismiga aylandi. O‘smir yoshdan tortib keksa yosh vakillariga qadar har kim 

o‘z mobil telefonidagi ijtimoiy tarmoq dasturlariga ulangan. 

2024 yil yanvar oyi tahlillariga qarasak yer yuzidani insonlarning 

taxminan 4,1 milliardi yani 67% insonlar Internet foydalanuvchisi va 3,1 

milliardga yaqin ijtimoiy media foydalanuvchilari qayd etilgan. 

600 dan ortiq ijtimoiy tarmoq foydalanuvchilari o‘rtasida o‘tkazilgan ―THE 

MANIFEST‖ jurnalining so‘rovnomasiga ko‘ra, odamlar doimiy ravishda turli 

xil ijtimoiy tarmoq kanallariga mobil dastur yoki kompyuter veb-brauzeri orqali 

kirishadi. Bundan tashqari, hisobotdan olingan qiziqarli, ammo qo‘rqinchli 

ma‘lumot shundan iboratki, o‘rtacha bir kishi o‘z hayotining deyarli besh yildan 

ortiq vaqtini ijtimoiy tarmoqlarda o‘tkazadi. 

Ijtimoiy tarmoqlarga sarf qilingan vaqt = 5 yil va undan ortiq, bir umr 

davomida 

Odamlarning 86 foizi ijtimoiy tarmoqlardan kuniga kamida bir marta 

foydalanadi, shundan 72 foizi har kuni bir necha marta foydalanadi.  

Bu raqamlar o‘sishdan to‘xtamayapti, chunki aksariyat odamlar o‘zlarining 

ijtimoiy tarmoqlariga maslahat olish uchun tobora ko‘proq qaram bo‘lib 

qolishmoqda. 

Odamlar do‘stlari, qarindoshlari yoki hamkasblari bilan turli xil 

mavzularda  maslahat va sayohat bo‘yicha tavsiyalar kabi masalalar bo‘yicha 

murojaat qilish uchun ijtimoiy media platformalaridan foydalanadilar. 

Facebook ijtimoiy tarmog‘idan asosan  shimoliy amerikaliklarning 62 

foizdan ortig‘i undan foydalanadi. Va bu ko‘plab ijtimoiy media 

platformalaridan biridir. 

Facebook, Instagram, Twitter va boshqalar kabi ko‘plab ijtimoiy media 

platformalarida ushbu kanallar butun dunyo bo‘ylab biznes uchun daromad 

keltiruvchi mijozlar bazasiga aylandi.  

Ijtimoiy tarmoqlar ya‘ni SMM sohasi orqali yaxshigina daromadga chiqish 

mumkin. Buning uchun eng avvalo SMM nima ekanligini bilib olmoq kerakdir.  

Internet tarmog‘ining rivojlanishi hamda uning jamiyat hayotida muhim 

o‘rin egallashi bugungi kunda jahon miqyosida keng ommalashgan ijtimoiy 

tarmoqlarning paydo bo‘lishiga zamin yaratdi.  

Dunyo aholisining aksariyat qismi, shu jumladan, yoshlar o‘z media 

mahsulotlari hamda biznes loyihalarini ijtimoiy media marketing orqali 

reklama qilib, daromad manbaiga ega bo‘lishmoqda. Ijtimoiy media ko‘plab 

interfaol foydalanuvchilarga ega internet platforma bo‘lib, u internet tarmog‘i 

ishtirokchilari tomonidan to‘ldirib boriladi. 

 Bunday platformalar umumiy qiziqishi bir xil bo‘lgan 

foydalanuvchilarning bitta guruh ichida o‘zaro muloqot qilishiga imkon 

yaratadi. Ijtimoiy mediaga hamkorlikdagi blog, ijtimoiy tarmoq va boshqalar 

kiradi.  

Ijtimoiy media marketing (SMM — social media marketing) — mahsulot 

va xizmatlarni targ‘ib qilish, xaridorlarni jalb qilish hamda mahsulotlarni 

to‘g‘ridan to‘g‘ri sotish faoliyatini ijtimoiy medialarda amalga oshirish 

demakdir.  

Ijtimoiy media— ko‘plab faol foydalanuvchilarga ega internet platforma.  

SMM (ijtimoiy media marketing)— marketing faoliyatining ijtimoiy 

mediada amalga oshirilishi. 

Brend— bir mahsulotning boshqa mahsulotlardan farqlanib turuvchi 

dizaynga ega belgisidir.  

Maqsadli auditoriya— mahsulotingizni sotib olish yoki xizmatingizdan 

foydalanish ehtimoli yuqori bo‘lgan shaxslar. 

Kontent — maqsadli loyiha uchun yaratilgan sahifa, videorolik yoki tasvir.  

Platforma— o‘zining imkoniyati va funksiyalari orqali boshqa tizimlarni 

yo‘lga qo‘yishga xizmat qiluvchi ―o‘zak dasturdir. 

 Millionlab foydalanuvchilar o‘z vaqtining aksariyat qismini ijtimoiy 

tarmoqlarda o‘tkazadi: maqola o‘qishadi, rasm tomosha qilishadi, do‘st 

birodarlari bilan suhbatlashishadi. Bunday katta auditoriya marketing 



“FORMATION OF PSYCHOLOGY AND  PEDAGOGY AS  

INTERDISCIPLINARY SCIENCES”  
 

[172] 
 
 

 

 

faoliyatini yuritish uchun eng katta yutuq hisoblanadi. Shu sababli, ijtimoiy 

media marketing tez sur‘atlarda rivojlanib bormoqda.  

SMM NING AFZALLIKLARI: 

• Ulkan axborot: matn, grafika, audio, video va boshqa turdagi reklama 

xabarlarini uzatish imkoniyati.  

• Keng auditoriyaga samarali ta‘sir ko‘rsatish.  

• Maqsadli auditoriya bilan real vaqtda muloqotni tashkil etish.  

• So‘rovnoma, statistika va forumlar asosida maqsadli auditoriyaning 

fikrmulohazalarini o‘rganish.  

• Doimiy xaridor va hamkorlar bilan aloqada bo‘lish va ularning 

talablariga javob berish.  

• Mablag‘ning kam sarflanishi.  

SMM ning kamchiliklari: 

• Ko‘p vaqt sarflanishi.  

• Ko‘p mehnat talab etilishi.  

• Foydalanuvchilar bilan doimo aloqada bo‘lish va ularning qiziqishlarini 

ushlab turish.  

• Mojaroli yoki salbiy vaziyat yuzaga kelsa, obro‘ga putur yetishi.  

• Norasmiy va ochiq muloqot. Ijtimoiy media marketing orqali mahsulotni 

tanitish va reklamani keng yoyish uchun brenddan foydalaniladi.  

SMMda asosiy e‘tibor ijtimoiy tarmoqlar orqali ma‘lumot tarqatuvchi 

qiziqarli kontent yaratilishiga qaratiladi. Ijtimoiy tarmoqlarda ishlovchi SMM 

mutaxassislarining ijtimoiy marketingni rivojlantirishdagi asosiy vazifalaridan 

biri — ijtimoiy media platformalar bilan ishlash. O‘zbekistonda SMM 

mutaxassislari brendni, asosan, Facebook, Telegram, Instagram, Youtube kabi 

ijtimoiy tarmoqlarda keng targ‘ib qilish, reklama berish ishlari bilan 

shug‘ullanishadi. O‘zbekiston respublikasi vazirlar mahkamasining 

―O‘zbekistonda yoshlarga oid davlat siyosatini 2025-yilgacha rivojlantirish 

konsepsiyasini tasdiqlash to‘g‘risidagi qarorining 4-bobi Yoshlarga oid davlat 

siyosatining ustuvor yo‘nalishlarining ichida yoshlar o‘rtasida frilanserlik 

faoliyatini keng rivojlantirish belgilab berilgan. Shuningdek qarorning aynan 

shu bobida xotin-qizlarni zamonaviy kasblarga o‘qitish, ular o‘rtasida 

frilanserlik faoliyatini keng rivojlantirish belgilab berilgan va kerakli yo‘l 

xaritalari ishlab chiqilgan. 

 Xulosa qilib shuni aytish mumkinki agar siz Internet-marketing nomi 

bilan ajdahoni mag‘lub qilmoqchi bo‘lsangiz, sizning vositalaringiz arsenalida 

SMM bo‘lishi kerak.  

